
Heydər Əliyev bütün dövrlərdə 
xalqımıza ləyaqətlə xidmət etmişdir

Çünki naxçıvanlı deputatlar 
fövqəladə sessiya çağıraraq  onu 
Muxtar Respublika Ali Məclisinin 
sədri seçəndə hələ SSRİ də 
mövcud idi, hər addımda Heydər 
Əliyevə pislik etməyə çalışan 
Mixail Qorbaçov da hakimiyyətdə 
idi, istənilən tribunadan Heydər 
Əliyevin kölgəsini qılınclayan 
Azərbaycan iqtidarı da bu seçimin 
əleyhinə idi. Ancaq xalq başqa 
fikirdə idi. Xalq bilirdi ki, bu ölkənin 
gələcəyi məhz Heydər Əliyev 
siyasi dühası ilə bağlıdır.  

Xalq onu sevir, inanır, o isə öz 
xalqına güvənirdi.  Çünki Heydər 
Əliyev həm sovet dövründə, 
həm də müstəqillik illərində 
Azərbaycanın inkişafı üçün çox 
böyük fədakarlıq göstərmişdir. Xa-
tırladaq ki, 1970-ci illərdə, 1980-ci 
illərin əvvəllərində Azərbaycan 
Heydər Əliyevin rəhbərliyi ilə ən 

qabaqcıl respublikalardan birinə 
çevrilmişdir. Məhz o illərdə çox 
möhkəm sənaye potensialı yara-
dılmışdır, infrastruktur layihələri 
icra edilmişdir. Həmin  layihələr  
bu gün də müstəqil Azərbaycana 
xidmət göstərir. Bu dövlət xadimi-
nin  yüksək şəxsi keyfiyyətlərini 
və Azərbaycanda əldə olunmuş  
nəticələri nəzərə alaraq, 1982-
ci ildə  Moskvaya dəvət olundu, 
yüksək vəzifəyə -- SSRİ Nazirlər 
Soveti Sədrinin birinci müavini 
vəzifəsinə təyin edildi. 

O, həmin vəzifədə çalşıanda 
da Azərbaycanla daim maraqla-
nırdı, Azərbaycanda gedən işlərə 
böyük maraq və dəstək göstərirdi. 
Ancaq 1987-ci ildə  -- onun 
vəzifədən getməsindən sonra 
xalqımız  üçün ciddi problemlər 
yaranmağa başladı. Həmin 
istefadan iki həftə  keçməmiş 

erməni millətçiləri Dağlıq Qa-
rabağın Azərbaycandan ayırıb 
Ermənistana verilməsi haqqında 
iddia qaldırdılar. Güclü Heydər 
Əliyev amili imkan vermirdi ki, 
həmin  məsələ əvvəlki dövrdə qal-
dırılsın. Halbuki, belə cəhdlər, belə 
meyillər var idi. Ancaq Heydər 
Əliyev  buna imkan vermirdi.

Xatırladaq ki, bu il mayın 10-da 
Azərbaycan xalqının ümummilli 
lideri Heydər Əliyevin anadan 
olmasının 96-cı ildönümünə və 
Heydər Əliyev Fondunun yaradıl-
masının 15 illiyinə həsr olunmuş 
təntənəli mərasimdə geniş nitq 
söyləyən Prezident İlham Əliyev 
həmin günləri ən xırda detalları-
na qədər yada salmışdır: “Deyə 
bilərəm ki, əgər Heydər Əliyev o 
vaxt Azərbaycanın rəhbərliyində 
olsaydı,  şübhəsiz ki, Dağlıq Qara-
bağ problemi heç vaxt yaranmaz-

dı. O vaxtdan xalqımız üçün böyük 
problemlər başladı. Dağlıq Qara-
bağda Xüsusi İdarəetmə Komitəsi 
yaradıldı və separatçı meyillər 
geniş vüsət aldı. Pensiyada olan 
Heydər Əliyev Moskvada yaşa-
yırdı və hər zaman Azərbaycan 
haqqında düşünürdü. Görürdü 
ki, respublikada vəziyyət kifayət 
qədər mürəkkəbdir, xoşagəlməz 
hallar baş verir, respublika 
tənəzzülə uğrayır. Hadisələrin 
gələcək inkişafı göstərdi ki, onun 
təhlili,  demək, olar tam dəqiq və 
düzgün idi”.

Kreml rəhbərliyinin Azərbaycan 
xalqına qarşı siyasi ayrı-seçkilik 
etməsini, respublika rəhbərliyinin 
isə həmin haqsızlıqlara cavab 
verə bilməməsini  görən Heydər 
Əliyev 1990-cı ilin 20 Yanvar 
qırğınına adekvat cavab verən ilk 
siyasətçi və dövlət xadimi olmuş-
du. Prezident İlham Əliyev həmin 
günləri məhz canlı şahid kimi xa-
tırlayır: “Qanlı Yanvar faciəsindən 
dərhal sonra Heydər Əliyev öz 
səsini ucaltdı, öz xalqı ilə birlikdə 
olduğunu bildirdi və yanvarın 
21-də Azərbaycanın Moskvadakı 
Daimi Nümayəndəliyində mətbuat 
konfransında çıxış edərək sovet 
rəhbərliyinin bu qəddar aktını 
qətiyyətlə pislədi. Mən bunun 
əyani şahidiyəm. Yadımdadır ki, 
biz daimi nümayəndəliyə gələndə 
orada çox böyük kütlə var idi, 
insanlar toplaşmışdılar, çox 
həyəcanlı idilər. Heydər Əliyevi 
görəndə onlar canlı dəhliz yarat-
dılar, kənara çəkildilər və Heydər 
Əliyev binaya daxil oldu. O vaxt 
Heydər Əliyev pensiyaçı idi, ona 
qarşı müxtəlif dövrlərdə qara-
yaxma kampaniyaları aparılırdı. 
Ancaq xalqın qəlbində o, lider, 
görkəmli şəxsiyyət, Azərbaycan 
xalqının böyük oğlu kimi yaşayırdı. 
Həmin gün ona göstərilən hörmət, 
əlbəttə ki, həmişə bizim yadımızda 
qalacaqdır”.

Sonra Heydər Əliyev Mosk-
vadan Bakıya qayıtdı. Res-
publika rəhbərliyinin ona olan 
münasibəti Kremlin, Qorbaço-

vun münasibətindən heç də 
fərqli deyildi. Belə ki, ona Bakı-
da yaşamağı qadağan etdilər 
və Azərbaycanın inkişafının, 
tərəqqisinin hər səhifəsində izi 
olan görkəmli dövlət xadimi do-
ğulub böyüdüyü Naxçıvana getdi. 
Yuxarıda qeyd etdiyimiz kimi, nax-
çıvanlılar fövqəladə sessiya çağı-
raraq onu Muxtar Respublika Ali 
Sovetinin  sədri seçdilər. Bununla 
da, Azərbaycanın yeni tarixindəki 
uğurlar silsiləsinin təməli qoyuldu. 

Prezident İlham Əliyev xatır-
ladır ki, məhz Heydər Əliyevin 
təşəbbüsü və sədrliyi ilə Naxçıvan 
Ali Məclisinin -- ovaxtkı Ali So-
vetin sessiyasında Azərbaycan 
Xalq Cümhuriyyətinin üçrəngli 
bayrağı dövlət bayrağı elan edildi. 
Azərbaycan Ali Soveti qarşısında 
vəsatət qaldırıldı ki, oxşar qərar 
ölkə miqyasında da qəbul edilsin. 
Bundan başqa, muxtar respubli-
kanın adının  “sovet” və “sosialist” 
sözlərindən təmizlənməsi də 
həmin günlərin ən cəsarətli addım-
larından idi.

Qeyd etdiyimiz kimi, 
Azərbaycan öz inkişaf yolunu 
Heydər Əliyevin simasında görür-
dü . Məhz ulu öndərin qətiyyətli  
addımları nəticəsində  müstəqil 
Azərbaycanın müstəqil həyatı 
başlandı. Onun ölkə preziden-
ti seçilməsindən sonra şəxsi  
təşəbbüsü ilə senzura ləğv edildi.  
Senzuranın ləğvi ulu öndərin 
gələcəyə yönəlmiş baxışlarını tam 
əks etdirirdi. Fərariliyin baş alıb 
getdiyi, nizamsız, ayrı-ayrı adam-
ların marağına xidmət edən or-
dumuz, sözün həqiqi mənasında,  
Milli Ordu şəklində formalaşdırıldı. 
Hamının yadındadır ki,  o vaxta 
qədər nizami ordu yox idi.  Ən 
başlıcası,  iqtisadi  sahədə çox 
ciddi islahatlar aparıldı.

Qətiyyətlə deyə bilərik ki, 
bugünkü qüdrətli Azərbaycan 
dövlətini istənilən uğurunun 
təməlində məhz Heydər Əliyev 
siyasi uzaqgörənliyi dayanır. Gənc 
müstəqil dövlətimizin uğurları 

isə gündən-günə artmaqdadır. 
2003-cü ildə keçirilmiş  prezident 
seçkilərindən sonra   Azərbaycan 
böyük inkişaf  yolu keçib, 
müstəqillik daha da möhkəmlənib. 

Azərbaycanın bugünkü reallıq-
ları ondan ibarətdir ki, ölkəmizdə 
sabitlik təmin olunub, beynəlxalq 
mövqelərimiz böyük dərəcədə 
möhkəmlənib. Bu gün Azərbaycan 
dünya miqyasında çox müsbət 
nüfuza malik olan bir ölkədir. 
Dünya birliyinin mütləq əksəriyyəti 
Azərbaycanı dəstəkləyir və bu 
dəstək BMT Təhlükəsizlik Şu-
rasında keçirilmiş səsvermədə 
özünü büruzə verdi, 155 ölkə bizi 
dəstəklədi. Bir çox beynəlxalq 
təşkilatlar bu dövrdə Ermənistan 
--Azərbaycan, Dağlıq Qarabağ 
münaqişəsi ilə bağlı ədalətə 
əsaslanan, bizim mövqeyimizi 
müdafiə edən qərar və qətnamələr 
qəbul etmişdir, o cümlədən 
BMT Baş Assambleyası, İslam 
Əməkdaşlıq Təşkilatı, Qoşulmama 
Hərəkatı və digər təşkilatlar. Bu, 
bizim böyük diplomatik və siyasi 
uğurumuzdur.

Prezident İlham Əliyevin 
qətiyyəti, prinsipiallığı və 
mükəmməl idarəetməsi 
nəticəsində ölkə iqtisadiyyatının 
şaxələndirilməsi istiqamətində 
böyük işlər görülüb. İqtisadiyyatın 

neft-qaz amilindən asılılığını azalt-
maq üçün praktiki addımlar atılır. 
Son 16 il ərzində iqtisadiyyat 3 
dəfə artıb, çox gözəl biznes mühiti 
yaradılıb. Dünya Bankının hesab-
lamalarına görə, Azərbaycan  bu 
göstərici üzrə dünya miqyasında 
25-ci yerdədir. 

Heydər Əliyevin siyasi müd-
rikliyinin nəticəsi olan və öz əlləri 
ilə təməlini qoyduğu Bakı –Tbilisi 
--Ceyhan artıq 13 ildir ki, fəaliyyət 
göstərir və ölkəmizə gəlir gətirir. 
Bu gəlir xalqın rifah halının 
yaxşılaşmasına, infrastruktur 
layihələrinin icrasına yönəldilir. 
Son illər, xüsusən, bu ilin 
əvvəlindən bəri həyata keçirilən 
irimiqyaslı sosial paketlər məhz 
həmin gəlirlər hesabına reallaşdı-
rılır.

Heydər Əliyev siyasi kur-
sunun təntənəsidir ki, bu gün  
Azərbaycanda sabitlik təmin edilir. 
Sabitliyin təminatçısı Azərbaycan 
xalqıdır. Prezident İlham Əliyev 
həmin həqiqəti bu şəkildə dilə 
gətirir: “Xalqın bizim siyasətə 
göstərdiyi dəstək bizə güc verir 
və eyni zamanda, imkan verir 
ki, islahatları dərinləşdirək və 
Azərbaycanın uğurlu dayanıqlı 
inkişafını təmin edək”.

İttifaq MİRZƏBƏYLİ,  
“Xalq qəzeti”

Ovaxtkı rəhbərlik ona Bakıda yaşamağa 
imkan vermədi, doğulduğu Naxçıvan Muxtar 
Respublikasına üz tutdu. O da tarixin hökmü idi. 
Çünki o vaxt Naxçıvan çox ağır vəziyyətdə idi. 
Erməni separatçılarının və onların havadarlarının 
Azərbaycana qarşı məkrli planlarında Naxçıvanın 
işğalı da var idi. Məhz Heydər Əliyev amili, onun 
iradəsi, xalqın ona olan inamı Naxçıvanı bu böyük 
bəladan qurtara bildi.

İlham ƏLİYEV 
Azərbaycan Respublikasının Prezidenti

Bu gün – 3 sentyabr ulu öndər Heydər Əliyevin Moskvadan öz Vətəninə 
qayıtmasından sonra xalqın ona göstərdiyi ilk böyük etimadın növbəti 
ildönümüdür. Doğrudur, həmin tarixdən sonra Azərbaycan xalqı ona dəfələrlə 

etimad göstərmiş – deputatlar onu ölkənin ən ağır günlərində parlamentin sədri seçmiş, 
yaranmış siyasi böhranın qarşısının alınması məqsədilə prezidentin səlahiyyətlərinin 
icrası ona həvalə edilmiş, iki dəfə prezident seçkilərində böyük səs çoxluğu ilə qalib 
gəlmişdi. Ancaq milli tariximizdə 1990-cı il ilin 3 sentyabrı da xüsusilə qeyd edilməli 
günlərdən biridir. 

Sosial islahatlar vətəndaşlara göstərilən 
qayğının parlaq təzahürüdür

Ölkədə sosial sahədə görülən işlərin 
miqyasını təsəvvür etmək üçün təkcə maaş 
və pensiyaların, o cümlədən minimum 
əməkhaqqının son 16 ildə bir neçə dəfə artı-
rıldığına nəzər salmaq kifayətdir.

Prezident İlham Əliyevin “Minimum aylıq 
əməkhaqqının artırılması haqqında” 2019-cu 
il 18 iyun tarixli sərəncamına əsasən mini-
mum əməkhaqqı 250 manat məbləğində 
müəyyənləşdirilib. Qeyd edək ki, minimum 
aylıq əməkhaqqı indiyədək 180 manat idi. 
Ölkə rəhbəri   bir sıra dövlət qurumlarının 
əməkdaşlarının maaşlarının artırılması ilə 
bağlı imzaladığı müvafiq sərəncamları sent-
yabrın 1-dən qüvvəyə minib.    

Yeri gəlmişkən, bu, cari il ərzində 
dövlət başçısının tapşırığı ilə minimum 
əməkhaqqında edilən artıq ikinci ciddi 
artımdır. Belə ki, hələ cari ilin ilk aylarında 
Prezident İlham Əliyevin sosial islahatlar 
proqramının tərkib hissəsi kimi, 2019-cu il 8 
fevral tarixli sərəncamla minimum əməkhaqqı 
130 manatdan 180 manata çatdırılmışdı.  

Göründüyü kimi, təkcə bu il ərzində mi-
nimum əməkhaqqının təqribən iki dəfəyə 
yaxın artırılmaqla 130 manatdan 250 manata 
çatdırılmasına nail olunub ki, bu da mü-
hüm sosial uğur kimi əhalinin rifahına ciddi 
dəstək deməkdir. Digər tərəfdən, yeni artımla 
Azərbaycan hazırda minimum əməkhaqqının 
alıcılıq qabiliyyətinə görə MDB ölkələri ara-
sında 2-ci yerdə qərarlaşıb.    

Beləliklə, ölkəmizdə vətəndaş rifahına 
yönələn və 2019-cu ildə inqilabi xarakter 
alan sosial islahatların tərkib hissəsi kimi, 
bu il Azərbaycanda minimum əməkhaqqı 
məbləğinin 92,3 faiz artırılmasına, eyni 
zamanda, həmin məbləğin yaşayış minimu-
munu (180 manat) 40 faiz üstələməsinə nail 
olunub.

Minimum əməkhaqqının artımı ilk pilləsi 
minimum əməkhaqqı məbləği səviyyəsində 
olan vahid tarif cədvəlinin bütün pillələri üzrə 
edilən artımlar da nəzərə alınmaqla 950 min 
nəfərin, o cümlədən dövlət sektoru üzrə 600 
min, özəl sektor üzrə 350 min nəfərin maaşı-
nın artmasına imkan verib.

Əhalinin rifahına xidmət edən bütün bu 
addımlar dövlət başçısının rəhbərliyi ilə ölkə 
iqtisadiyyatının dinamik inkişafı istiqamətində 
aparılan islahatların uğurlu nəticələri, daya-
nıqlı iqtisadi tərəqqi hesabına əldə edilən 
imkanlar hesabına atılır. 

Ümumilikdə, Azərbaycan Prezidenti 
İlham Əliyevin uğurlu sosial-iqtisadi siyasəti 
əhalinin sosial müdafiəsinin gücləndirilməsi, 
əmək resurslarının məşğulluq imkanlarının 
artırılması, vətəndaşların əmək və sosial 
hüquqlarının dolğun təminatı istiqamətində 
son 16 ildə olduğu kimi, qarşıdakı dövrdə də 
mühüm nailiyyətlərin əldə olunmasına imkan 
verəcəkdir.

Hüseyn İBRAHİMOV, 
AMEA-nın Fəlsəfə İnstitutunun 

əməkdaşı, fəlsəfə üzrə fəlsəfə doktoru

2019-cu il iyunun 18-də aylıq 
əməkhaqqının artırılması haqqında 
Azərbaycan Respublikası Prezidentinin 
sərəncamına əsasən cari ilin sentyabrın 
1-dən minimum əməkhaqqı məbləği 250 
manat təşkil edir. Bu, mühüm artımdır. 
Təsəvvür edin ki, əhalinin bu kateqoriya-
sının əməkhaqqları bütövlükdə 38,8 faiz 
artımışdır. Və bununla da ölkədə ilk dəfə 
olaraq minimum əməkhaqqınin məbləği 
yaşayış minimumu səviyyəsini ötmüşdür.

Minimum əməkhaqqının bu dəfəki ar-
tımı 600 min insanı əhatə etməklə, dövlət 
sektorunda işləyən 450 min nəfərin 
əməkhaqqında 30 faiz, özəl sektorda isə 
150 min nəfərin əməkhaqqında 25 faiz 
artımla nəticələnmişdi.

Eləcə də, bu il əməkhaqları ilə ya-
naşı, əmək pensiyalarının da minimum 
həddi artırılacaq. Azərbaycan Respub-
likasının Prezidenti İlham Əliyevin 
təsdiqlədiyi “Əmək pensiyaları haqqında” 

Azərbaycan Respublikasının Qanununda 
dəyişiklik edilməsi barədə” Azərbaycan 
Respublikasının Qanunu ilə ölkəmizdə 
əmək pensiyasının minimum məbləği 
2019-cu il oktyabrın 1-dən 160 manatdan 
200 manata çatdırılacaq.

Prezident İlham Əliyevin cari ildə 
təqdim etdiyi və əhalinin rifah halının 
yaxşılaşdırılması istiqamətində inqi-
labi addımların atılmasını təmin edən 
sosial da ruh yüksəkliyi əhali tərəfindən 
minnətdarlıqla qarşılanmış, islahatlar 
paketi insanlar arasında ruh yüksəkliyi 
yaratmışdır. Bu, bir daha göstərir ki, 
Prezident İlham Əliyevin siyasi kursunda 
insanların sosial rifahının yaxşılaşdırıl-
ması mühüm yer tutur.

Mədəniyyət sahəsində çalışdığıma 
görə yaxşı bilirəm ki, bu sferada 250 
manatdan aşağı əməkhaqqı alanlar 
var. Mədəniyyət işçiləri cənab Prezi-

dentin siyasətini daim dəstəkləyir və 
dövlət başçısına öz minnətdarlıqlarını 
bildirirlər.

Biz inanırıq ki, ölkəmiz iqtisadi 
cəhətdən gücləndikcə, sosial islahatlar da 
davam edəcək və Azərbaycan xalqı daha 
firavan yaşayacaqdır.

Mehman ŞÜKÜROV,  
Əməkdar mədəniyyət işçisi

Azərbaycan Prezidenti tərəfindən verilən 
vədlər sözdə deyil, əməldə öz təsdiqini tapır

AZƏRTAC xəbər verir ki, bu 
sözləri KİV-ə açıqlamasında YAP 
Siyasi Şurasının üzvü, “İki sahil” 
qəzetinin baş redaktoru Vüqar 
Rəhimzadə söyləyib.

Vüqar Rəhimzadə qeyd edib ki, 
vətəndaşların sosial rifahının daha da 
yüksəldilməsi istiqamətində atılan bu 
və digər addımlar dövlət siyasətinin 

mərkəzində insan amilinin dayan-
dığını bir daha təsdiq edir:  “Hər 
zaman xüsusi olaraq vurğulanır ki, 
Azərbaycan dünya miqyasında sosial 
dövlət kimi tanınır. Bu, ondan irəli 
gəlir ki, ölkə rəhbəri daim öz xalqını, 
öz vətəndaşını düşünür. Hesabatla-
ra nəzər yetirsək görərik ki, ölkəmiz 
minimum əməkhaqqının səviyyəsinə 

görə MDB dövlətləri ilə müqayisədə 
alıcılıq qabiliyyəti indeksi üzrə 
artıq ikinci yerdədir. Artan minimum 
əməkhaqqı əhalinin gəlirlərinin çoxal-
masına gətirib çıxarır, işçi qüvvəsinin 
rəqabət qabiliyyətinin artmasını, 
digər tərəfdən, əməyin leqallaşdı-
rılmasını stimullaşdırır. Şübhəsiz 
ki, biz gələcəkdə də bu cür uğurlu 

məqamların, nümunələrin  tez-tez 
şahidi olacağıq”.

“İki sahil” qəzetinin baş redaktoru 
vurğulayıb ki, təsdiqlənən mühüm 
sosial paketlərin əhatə dairəsi çox 
genişdir: “Rəqəmlərə diqqət yetirsək 
hər şey daha aydın görünər. Belə ki, 
ikinci sosial paketin tərkib hissəsi kimi 
minimum əməkhaqqı və dövlət sek-
torunda işləyənlərin əməkhaqlarının 
artımı ümumən 1 milyon 350 min 
insanın gəlirlərinin əhəmiyyətli 
dərəcədə artmasına səbəb olub. Doğ-
rudan da sadalanan rəqəmlər kifayət 
qədər yüksək göstəricilərdir. Prezi-
dent İlham Əliyev  bütün bunlarla öz 
vətəndaşının yanında olduğunu bir 
daha göstərir, ona əsl rəhbər qayğısı, 
diqqət nümayiş etdirir. Bu cür səmimi 
və isti münasibət isə xalq tərəfindən 
daim yüksək qiymətləndirilir, in-
sanlar hər zaman öz Prezidentinə 
minnətdarlıqlarını ifadə edirlər”.

“Bizim siyasətimizin mərkəzində Azərbaycan vətəndaşı, 
onun təhlükəsizliyi, xoşbəxtliyi dayanır” bəyanatının əməli 
şəkildə təsdiqinə çevrilən sosial proqramların vaxtında və tam 
icra edilməsi, yeni-yeni sosialyönümlü təşəbbüslərin reallaşdırıl-
ması ölkəmizi dünyada nüfuzlu sosial dövlət kimi tanıdıb. Onu 
da qeyd edim ki, əməkhaqqı, pensiya, müavinət və təqaüdlərin 
istehlak tələbinə uyğun artırılması və indeksləşdirilməsi, əhalinin 
real gəlirlərinin bazar səviyyəsinə uyğunlaşdırılması, aztəminatlı 
insanların, tələbələrin, əlillərin, şəhid ailələri və veteranların 
sosial müdafiəsinin təşkili, sosial sığorta qaydalarının, ünvanlı 
sosial yardım, pensiya sisteminin təkmilləşdirilməsi, bu sahədə 
artımlar Azərbaycan dövlətinin çoxşaxəli sosial siyasətinin 
təzahür formalarının yalnız bir hissəsidir. 

Dövlət başçımızın müvafiq sərəncamı 
ilə minimum əməkhaqqı yenidən 
artırıldı. Cari ildə ikinci dəfə mini-

mum əməkhaqqının artırılması dövlətimizin 
əhalinin sosial vəziyyətinin yaxşılaşdırılma-
sına göstərdiyi qayğının bariz nümunəsidir. 
Biz yaxşı bilirik cənab Prezidentimizin 
siyasətində əhalinin güzəranının daha da yax-
şılaşdırılması əsas istiqaməti təşkil edir.

Ən az əməkhaqqı da yaşayış 
minimumundan çoxdur

Bu gün biz ölkəmizdə aparılan uğurlu sosial siyasətin, bu 
istiqamətdə atılan çevik və praktik addımların parlaq nümunələrinin 
real həyatda təsdiqini görürük. Azərbaycan Prezidenti tərəfindən 

verilən vədlər sözdə deyil, əməldə öz təsdiqini tapır. Belə ki, dövlətimizin 
başçısı İlham Əliyevin 2019-cu il iyunun 18-də imzaladığı sərəncamlara 
uyğun olaraq, cari il sentyabrın 1-dən minimum əməkhaqqı 40 faizədək 
artırılaraq 180 manatdan 250 manata çatdırılıb. Dövlət sektorunda 
çalışanların əməkhaqlarında 20-50 faiz artım baş verib. Bununla da 
Azərbaycanda minimum əməkhaqqı məbləğinin 92,3 faiz artırılmasına, 
həmin məbləğin yaşayış minimumunu 40 faiz üstələməsinə nail olunub”. 




